
MAKTABDAN TASHQARI MUSIQA TA’LIMI

Abduqodirova  Mahliyo   
Qashqadaryo viloyati Qarshi shahri №35-  umumiy 

o’tra ta’limi maktabining  musiqa  fani  o’qituvchisi  
Tel:91 474 71 84

Annotatsiya: Maqolada  maktablarda musiqa darslarini o’tishda ko’proq darsdan tashqari 
musiqa targibotini va ta’limni yo’lga qo’yish haqida yoziladi.O’quvchilarni radio televideniyalarda 
chiqishlarni tashkil qilish va san’atkorlar bilan uchrashuvlarni tashkil qilish o’quvchilarda musiqiy 
bilimlarini o’stirishga kata yordam berishi haqida so’z boradi 

Kalir so’zi: kompozitorlar, derijyorlar, rejiseyorlar, baletmeystrlar,xor, orkestrlar, raqs ,cholg’u 
dastalari.

Musiqa san’atining barkamol namunalari bilan o’quvchilarni tanishtirib borish ularning 
goyaviy-ahloqiy tarbiyasida katta axamiyatga ega. Buning uchun faqat maktabda berilayotgan dars 
soatlarining o’zi etmaydi. Bu esa maktabdan tashqari musiqa targibotini va ta’limni taqozo qiladi. 
Bundan ta’lim va tarbiyaning bizda kuchli omillari mavjud. Bular radio va teleko’rsatuvlardir. 
Bu eshittirishlar va ko’rsatuvlarga taniqli yozuvchilar, kompozitorlar, derijyorlar, rejiseyorlar, 
baletmeystrlar va xor orkestrlar taklif qilinishi, ularga chuqur mazmun baxsh etmoqda. Mazkur 
ijrochilar: ovoz va cholgu ijrosining ustalarining chiqishlari xam o’quvchilar dilida xavas va zavq 
uygotadi. Radio va teleko’rsatuvlarda berilayotgan: «Bolalar musiqali radio jurnali», «Ouvnoq 
qo’shiqlar», «Musiqa dukoni», «musiqa javoni», «Birgalikda kuylaymiz» kabi eshittirish 
va ko’rsatuvlar navqiron shinavandalarning sevimli sirtqi darslari bo’lib kelmoqda. Ayniqsa 
maktabdan tashqari musiqiy ta’lim, tarbiya ishlariga maktab o’quvchilarining o’zini aralashtirish 
muxim axamiyat kasb etadi. Ular radio va teleko’rsatuvlarga chiqishda katta ma’suliyat xis 
qiladilar, tayyorgarlik jarayonida bolalar ruxiy, ma’naviy dunyosida ulkan musiqiy tushuncha va 
bilimlar jamgariladi. Yaxshi tayyorlangan bolalar xor va ashula, raqs va –cholg’u dastalarining 
xavo mavjlariga chiqishi, ularni million-million o’z sinfdoshlari bilan musiqa tilida muloqot 
qilishi imkonini bermoqda. Bir suz bilan aytganda radio va teleko’rsatuv millionlar sinfxonasidir. 

Maktablarda xar oyda bir kun «madaniyat kuni» deb e’lon qilinib o’sha kun boshqa darslar 
o’tkazilmasligi kerak. Bolalar maktabga bayramona kiyinib kelishi. O’qituvchilari bilan teatrlarga 
borishga tayyorlanishlari zarur. 

Madaniyat muassasalari, o’quvchi tomoshabinlarning o’ziga xosligini xisobga olib, tomosha 
va ijroning shularga mos shakllarini topishi zarur. Buning uchun quyidagi vazifalarni uddalashga 
xarakat qilmoq, kerak. 

1. Musiqiy-badiiy tarbiya yo’riqlaridan kelib chiqib foydali madaniy tadbirlar tematikasini 
ishlab chiqish. 

2. Tematik-kontsert dasturlarini to’zish. Bunda o’quvchilar yoshi xususiyatlarini xamda xar 
bir yosh guruxlarning musiqiy savodxonlik xususiyatlarini xisobga olish zarur. 

3. Ijro oldidan beriladigan to’lik suxbat va tushuntirish usullarini ishlab chiqish. 
O’quvchilarga mo’uljallangan tematik kontsert dasturda, uning tarkiban xar-xil bo’lishiga 

e’tibor berish kerak. Bir xillik o’quvchilarni toliqtirib quyadi. Tematik kontsert rang-barang, 
engil kuy-qo’shiqdar ham murakkab, kuy-qo’shiqlar ham aralash bo’lishi kerak: 

Shunday bo’lganda o’quvchilar ijro qilinayotgan kuy va qo’shiqlarni xam. ijrochilar maxoratini 
xam bir-biriga taqqoslab boradi. Ularning musiqani badiiy taxlil qilish idroki faollashadi. 
O’quvchilar bilan «Kompozitor-ijrochi-tomoshabin», Kompozitor-drijyor-ijrochi-tomoshabin» 

kabi uchrashuvli suxbatlar va kontsertlar o’tkazish ayniqsa foydalidir. 
Bunday kontsertlardagi jonli muloqot ularning qalbiga o’chmas chug soladi. Boshlanrich 

sinf o’quvchilari bilan bo’ladigan teatr uchrashuvlarini ayniqsa maroqli o’tkazish kerak. Buning 
uchun jiddiy tayyorgarlik zarur. Ijro qilinadigan asarlar ularning bola qalbiga etib boradigan, 
tushunarli va shu bilan birga ularning didini bir qadar ko’taradigan bo’lishi kerak. 

Bolalar bilan «Ertaklar musiqada», «Yil fasllari musiqada» kabi suxbatli kontsertlar o’tkazish 
ularning tasavvur dunyosini yanada boyitadi, ular badiyat olami mushtarak ekanligini elas-elas 
anglay boshlaydilar.

